
Talba

MINUTI

Il-Minuti tal-laqgħa Nru. 16 li saret fit-3 ta’ Novembru, 2004 ġew konfermati.

  THE CHAIRMAN (Onor. Charles Mangion): Nistgħu ngħaddu mill-ewwel għall-korrispondenza u nitlob lis-segretarja sabiex taqraha.

  SKRIVANA TAL-KUMITAT:  Ittra mingħand Dr. Godwin Grima, Principal Permanent Secretary, OPM li tgħid hekk:

“OPM280/2000

24 January 2005

Secretary 

Public Accounts Committee

BENCHMARKING INITIATIVE

“Please refer to your letter dated 4 November, 2004.

As suggested by the Chairman, Public Accounts Committee, OPM and the Ministry of Finance have drawn a joint report which provides an update on progress achieved on the benchmarking initiative since its inception in 2001.  

The report also addresses the reasons that have led Government to re-evaluate the effectiveness of the benchmarking initiative and to adopt a horizontal approach focused on customer service and financial management.

Dr. G Grima

Principal Permanent Secretary.”.

Anness ma’ din l-ittra hawn ir-rapport.  

  THE CHAIRMAN:  Kopja ta’ dan ir-rapport diġa’ ġiet imqassma lill-Membri tal-Kumitat u niddiskutuh fi stadju aktar ‘il quddiem.  

Nitlob issa lill-Awditur Ġenerali u lis-Segretarju Permanenti Ewlieni sabiex jersqu fuq il-Mejda magħna.

Is-Sur Joseph G. Galea u Dr. Godwin Grima ħadu posthom madwar il-Mejda.

  THE CHAIRMAN:  Kif jidher mill-aġenda, il-laqgħa tal-lum hija ntiża sabiex niffissaw l-agenda tal-Kumtiat għal din is-sena.  Tajjeb li nibda billi ngħid li bħala Kumitat kellna laqgħa ma’ l-Awditur Ġenerali u ma’ Dr. Godwin Grima fejn iddiskutejna kif l-aħjar nittekiljaw l-aġenda, kemm abbażi tar-rapport ta’ l-awditur kif ukoll fuq issues tal-gvern li dan il-Kumitat għandu ġurisdizzjoni fuqhom.  Fir-rigward tar-rapport ta’ l-awditur identifikajna issues - fil-fatt hemm proposti tmien issues - li jolqtu diversi entitajiet tal-gvern u nistennew li waqt li nkunu qed niddiskutu dawn l-issues ikun hawn preżenti hawnhekk l-entitajiet involuti.  

L-iskop hu li wara li dan il-Kumitat jiddiskuti issue, il-proposti u s-suġġerimenti li jista’ jkun hemm dwar kif jista’ jiġi mtejjeb ix-xogħol u l-effiċjenza tas-servizz pubbliku, jiġu monitored minn dan l-istess Kumitat ħalli flimkien naraw kif ikunu ġew implimentati r-rakkmandazzjonijiet u anke kif ikunu ġew introdotti fid-dipartimenti tal-gvern u x’livell ta’ effiċjenza jkun intlaħaq.  Dan bażikament huwa il-ġist tad-diskussjoni li kellna u tal-ħsebijiet li ġew espressi.   

Għalhekk issa se npoġġi formalment il-proposed programme li ġie mfassal għall-qbil tal-Kumitat ħalli effettivament imbagħad nibdew immedjatament bid-diskussjoni dwaru.  Qabel ma nagħmel dan nixtieq nistaqsi l-Membri tal-Kumtiat jekk għandhomx xi kummenti dwar dan il-programm.

  ONOR. AUSTIN GATT (Ministru ta’ l-Investiment, Industrija u Teknoloġija ta’ l-Informazzjoni):  Qed neħodha li l-programm huwa l-lista li għandna quddiemna li hija preparata min-National Audit Office, hux hekk?  

  THE CHAIRMAN:  Iva, hekk hu.

  ONOR. AUSTIN GATT:  Fl-opinjoni tiegħi l-programm huwa tajjeb u naħseb li nistgħu nadottawh.

  THE CHAIRMAN:  Mela hawn qbil dwar il-programm kif propost u tista’ tingħata kopja tiegħu lill-media li hawn preżenti.  Minbarra dawn l-issues li hawn fuq il-programm dan il-Kumitat beħsiebu jiddiskuti wkoll rapporti dwar entitajiet pubbliċi li jkunu ġew imqiegħda fuq il-Mejda tal-Kamra u li ma jkunux ġew diskussi fil-plenarja sabiex isir assessment tagħhom. Dan minbarra wkoll xi rapporti li minn żmien għal żmien jippubblika l-Uffiċċju ta’ l-Awditur Ġenerali u li wkoll jiġu mqiegħda fuq il-Mejda tal-Kamra.  Ma nafx jekk is-Sur Galea jew Dr. Godwin Grima għandhomx xi jżidu fuq dan li għadni kif għedt.  

Is-Sur Galea.

  IS-SUR JOSEPH G. GALEA (Awditur Ġenerali):  Mr Chairman, xtaqt nagħmel punt wieħed biss.  L-Uffiċċju tiegħi, minn żmien għal żmien jippubblika performance audits li wkoll jistgħu jiġu diskussi f’dan il-Kumitat.  

  THE CHAIRMAN:   Iva, fil-fatt dak li kont qed nirriferi għalih fl-aħħar parti tad-diskors tiegħi.  

Jidher li hemm qbil dwar dan il-programm u għalhekk nistgħu niffissaw id-data għal-laqgħa li jmiss flimkien ma’ l-items li se niddiskutu. Naqblu li nibdew bl-arrears of revenue?  Jidher li hawn qbil għalhekk naġġorna l-laqgħa għal nhar l-Erbgħa, 9 ta’ Frar, 2005, fis-7:00p.m. b’din l-aġenda:

1. Minuti;  u

2. Rapport Annwali ta’ l-Awditur Ġenerali għas-sena 2003:  

Arrears of Revenue:

Corporate Issues (pg. 65)

Social Security Department (pg. 102)

Kooperattiva Indafa Pubblika  (pg. 127)

Government Property Division (pg. 189)

Nitlob sabiex l-uffiċjali msejħa jidhru quddiem il-Kumitat ikunu ppreparati għall-mistoqsijiet li jistgħu jsirulhom mill-Membri ta’ dan l-istess Kumitat.  Nifhem ukoll li Dr. Godwin Grima jew rappreżentant tiegħu se jkunu qegħdin preżenti għal-laqgħat flimkien ovvjament ma’ l-Awditur Ġenerali u r-rappreżentanti tal-Ministeru tal-Finanzi.   Nirringrazzjakom.   

Fit-8:01p.m. il-Kumitat aġġorna.

